
Starfsemi Vöruhúss og Fab Lab Hornafjarðar
Vöruhúsið er list- og 
verkgreinahús okkar Horn-
firðinga. Þar er að finna ýmsa 
aðstöðu til sköpunnar eins 
og t.d. ljósmyndun, textíl, 
myndlist, tónlist, smíðar og 
nýsköpun. Grunnskólinn og 
framhaldsskólinn nýta húsið til 
kennslu í list- og verkgreinum 
og almenningi gefst kostur að 
nýta aðstöðuna eftir skólatíma.  
Í Vöruhúsinu er að finna Fab Lab 
smiðju  Hornafjarðar en í henni 
er boðið upp á ýmis námskeið 
sem auglýst eru sérstaklega. 
Námskeið sem hafa verið 
haldin undanfarið eru þrívíddar 
teikning og þrívíddar prentun, 
forritun og iðntölvur, Fab Lab 
byrjenda námskeið og Fab Lab 
námskeið fyrir lengra komna. 
Í smiðjunni er líka boðið 
upp á nám á grunn- og 
framhaldsskólastigi í hönnun og 
nýsköpun. Þar læra nemendur 
að vinna með teikniforrit í 
tví- og þrívídd, læra á tæki 
smiðjunnar og einnig er kennd 
forritun smátölva eða Arduino. 
Í Fab Lab smiðjunni  eru líka opnir 
tímar sem eru á þriðjudögum 
og fimmtudögum þar sem 
hægt er að vinna að sínum 
hugmyndum og verkefnum. Það 
er ekki nauðsynlegt að hafa lokið 

námskeiði til þess að nýta opnu 
tímana og allir eru velkomnir 
hvort sem það eru einstaklingar, 
fyrirtæki eða félagasamtök. 
Í Fab Lab hefur  skapast mikil 
reynsla í að smíða frumleg 
og skemmtileg hljóðfæri sem 
síðan hafa verið sýnd á Vírdós 
tónlistarhátíðinni. Þeir sem 
hafa áhuga á slíku endilega 
skrá sig inn á Facebook hópinn 
„Hljóðfærasmíði fab lab“.Við 
erum einnig með Facebook hóp 
sem heitir „Forritun og iðntölvur 
/ fab lab“ en eins og nafnið gefur 
til kynna þá deila einstaklingar 

ungir sem aldnir þekkingu 
sinni um forritun og iðntölvur 
(Arduino og Raspberry Pi).  
Undirritaður hefur einnig verið 
að búa til kennslumyndbönd 
fyrir notendur Fab Lab smiðja 
í samstarfi við Fab Lab Ísland. 
Í þeim myndböndum er kennt 
á ýmis forrit sem nýtast í 
hönnun eins og Fusion 360,  
Inkscape, Sketch Up og önnur 
forrit. Hægt er að nálgast þau 
kennslumyndbönd á YouTube 
undir nafninu „Fab Lab Ísland“. 
Eins og alltaf þá viljum við hvetja 
alla sem hafa áhuga á sköpun 

að kíkja við upp í Vöruhúsi. 
Við tökum vel á móti öllum 
hugmyndum. Ef einhverjir vilja 
vita meira um starfsemina þá er 
hægt að finna frekari upplýsingar 
inn á www.voruhushofn.is,  www.
fablab.is eða inn á Facebook 
síðunni „Vöruhúsið / Fab Lab“.

Vilhjálmur Magnússon 
forstöðumaður Vöruhúss

Í vetur og vor hefur eitt hreindýr 
haldið sig á Höfn. Lengi vel var það 
í Óslandi, en hefur einnig flakkað um 
bæinn og sést á tjaldstæðinu, nærri 
íbúðarhúsum og víðar. 
Hreindýr eru yfirleitt í hópum, en þó 

má búast við að sjá stök dýr, einkum 
síðla vetrar og stundum eru þau 
veikburða. Náttúrustofa Austurlands 
vaktar hreindýr og til þeirra ber 
að tilkynna um sjúk eða veikburða 
dýr. Ef þörf er á aðgerðum er það á 

ábyrgð Matvælastofnunar.    
Dýrið sem hefur verið og er enn á 
Höfn er ungt karldýr. Hann er feitur 
og nærist ágætlega á grasi og öðru 
sem hann kroppar. Hann lítur út 
fyrir að vera í góðu ásigkomulagi 

og líklegast fer hann til fjalla þegar 
kemur lengra fram á sumar. 

Kristín Hermannsdóttir
Náttúrustofu Suðausturlands, Höfn

Hreindýrið á Höfn

Hreindýrið á tjaldstæðinu á Höfn. Mynd; Björn Gísli Arnason, 10. maí 2018Hreindýrið nærri Ásgarði. Mynd; Brynjúlfur Brynjólfsson 1. apríl 2018.

Ólöf K. Ólafsdóttir augnlæknir verður með 
stofu á heilsugæslustöð Hornafjarðar dagana 

28 -30 maí  n.k.

Guðni Arinbjarnar bæklunarlæknir verður 
með stofu á heilsugæslustöð Hornafjarðar  

þann 28 maí  n.k

Tímapantanir í síma 470-8600 virka daga.

Súpufundur 
með fram

bjóðendum í 
Sjallanum alla 
laugardaga frá  
kl. 11:0013:00

svavar
guðnason

 áslaug
íris katrín
friðjónsdóttir 
svavarssafn
art museum

hafnarbraut 27 
780 hornafirði

speglun  
mirroring 

18.05. 
 — 15.09.18

velkomin á opnun sumar sýningu 
svavarssafns speglun föstudaginn  
18. maí kl. 17:00

Fótboltadagur 
Laugardaginn 19. maí eiga meistaraflokkar 
karla og kvenna sína fyrstu heimaleiki. 
Stelpurnar byrja kl. 13 og strákarnir kl. 16. 
Í tilefni þess að fótboltasumarið er hafið 
ætlar yngri flokka ráð að gera glaðan dag 
á Sindravöllum kl. 11 og bjóða iðkendum, 
öðrum börnum og foreldrum að taka þátt í ýmis konar 
þrautum. 
Klukkan 12:30 verða grillaðar pylsur fyrir alla.
Hlökkum til að sjá ykkur.

Yngri flokka ráð.

Brunnhólskirkja
Fermingarmessa  
20. maí kl. 11
Fermd verður:
Líney Sif Sæmundsdóttir, Árbæ
Allir hjartanlega velkomnir.

Prestarnir

Atvinnuauglýsing - bílstjórar
Óskum eftir bílstjóra í sumarafleysingar, 

viðkomandi þarf að hafa öll réttindi varðandi 
meirapróf.

Nánari upplýsingar hjá Bjössa Jóns í  
síma 893-5444.

KASK-Flutningar
Hornafirði



3Eystrahorn Fimmtudagurinn 17. maí 2018

Á heimasíðu Sveitarfélagsins Hornafjarðar er nú opin könnun um 
hvort íbúar séu ánægðir með breytingar í sorpmálum. Ekkert nema 
gott um það að segja. En það vakti upp upp nokkrar spurningar hjá 
mér. Og er ekki bara best að henda þeim fram svona í aðdraganda 
sveitarstjórnarkosninga? 

1. Eruð þið sveitarstjórnarmenn ánægðir með breytingarnar 
sem gerðar voru í sorpmálum sýslunnar? 

2. Hve mikið hækkaði kostnaðurinn við hreinsun eftir að 
búið var að leiðrétta tunnufjölda og breyta yfir í 3 vikna 
losun?

3. Hver er ávinningurinn í tölum eftir þann tíma sem liðinn 
er frá breytingum.

4. Hvernig er ferlið með lífræna úrganginn? Er moltugerðin 
komin vel á veg?

5. Er timburkurl aðgengilegt fyrir íbúa?
6. Hversu mikið hefur það  sem er urðað í Lóni minnkað 

að þyngd og ummáli, miðað við sömu mánuði síðustu ár?

Gaman væri að fá svör við þessu, ég veit að 
ég er ekki hlutlaus! En kannski einmitt þess 
vegna hef ég fylgst með þessum málaflokk 
og finnst eins og mjög fá af þeim atriðum 
sem virtust vera “stóru” málin í útboðinu 
hafi í raun ekki breyst mjög mikið.
Ég held líka að þar sem grein með 
kostnaðartölum vegna málaflokksins sem 
Sæmundur Helgason birti í Eystrahorni 
fyrir u.þ.b ári síðan, þá væri gott og fróðlegt 
fyrir okkur öll í Sveitarfélaginu að sjá núna 
hvað hefur áunnist. 

Þorbjörg Gunnarsdóttir

Samhliða komandi sveitar stjórnarkosningum mun Ung mennaráð 
Hornafjarðar standa fyrir skuggakosningum. Skuggakosningar eru 
kosningar fyrir ungmenni á aldrinum 13-17 ára þar sem þeirra skoðun 
fær að koma fram. Öll vitum við að kosningaþátttaka ungs fólks 
síðustu ár hefur verið virkilega slæm. Til þess að bregðast við því hafa 
skuggakosningar komið til sögunnar, þær gilda vitaskuld ekki en þær 
kenna ungu fólki hvernig á að kjósa, hvernig þær fara fram og kenna 
þeim að taka upplýsta ákvörðun.
Skuggakosningarnar eru til þess að auka lýðræðisvitund ungs fólks, 
auka kosningaþátttöku þeirra í framtíðinni og sýna fram á að öll 
málefni eru málefni þeirra og við eigum að fá tækifæri til þess að hafa 
áhrif á stefnu og stjórnun sveitarfélagsins.
Í tilefni þeirra hélt Ungmennaráðið pallborðsfund sem fram fór 
þriðjudaginn 8. maí. Þar mættu fulltrúar allra flokka sem bjóða 
fram til sveitarstjórnarkosninganna, kynntu stefnumál sín og fengu 
síðan spurningar úr sal. Til að brjóta upp fundinn fengum við 
frambjóðendurna til þess að dansa með okkur dansinn “Build banana” 
sem snýst um að synga og dansa gera sig að hálfgerðu fífli. Hátt í 
hundrað ungmenni mættu, bæði frá Grunnskólanum og FAS sem 
spurðu spurninga úr öllum áttum um hin og þessi málefni. Þökkum 
við öllum sem komu kærlega fyrir komuna og þátttökuna og hlökkum 
til að sjá ykkur á kjörstað.

Skuggakosningar 2018Sorphirðumál

Sveitarfélagið Hornafjörður / Hafnarbraut 27 / S: 4708000 / www.hornafjordur.is

1. Forstöðumaður félagsmiðstöðvarinnar Þrykkjunnar
óskast í 50% starf.

Ábyrgðar- og starfssvið:
• Skipuleggur starf félagsmiðstöðvarinnar Þrykkjunnar í samvinnu

við Þrykkjuráð og tómstundafulltrúa.
• Starfar með börnum og unglingum í félagsmiðstöðinni.
• Hefur samskipti við skóla, foreldra og félagasamtök vegna

starfsemi félagsmiðstöðvar.
• Vinnur að forvörnum á breiðum grunni.

2. Frístundaleiðbeinandi óskast í 30% stöðu í Þrykkjunni.
• Kemur að skipulagningu tómstundastarfs og starfar með börnum og   

ungmennum á opnunartíma félagsmiðstöðvarinnar. 
• Vinnur að forvörnum á breiðum grunni.

Umsækjendur þurfa að búa yfir ákveðinni festu, hafa góða skipulags- og
stjórnunarhæfileika, vera liprir í mannlegum samskiptum og hafa hreint
sakavottorð.

Umsóknarfrestur er til 10. júní n.k. 
Skriflegar umsóknir ásamt ferilskrá, berist til Ragnhildar Jónsdóttur
fræðslustjóra í netfangið; Ragnhildur@hornafjordur.is sem jafnframt
veitir frekari upplýsingar, s: 470 8000.

Starfsmenn vantar í
félagsmiðstöð í haust

Knattspyrnudeild Sindra kynnir leikmenn 
sumarsins í Pakkhúsinu fimmtudagskvöldið 
17. maí kl. 20. Í boði verður Sindrasúpan góða 
sem er hnetu-kókos kjúklingasúpa á samt 3 
smáréttum. 
Verð kr. 1990 pr. mann 
Sindradrykkurinn verður frumsýndur.
Allir velunnarar góðrar knattspyrnu 
velkomnir, gaman verður að sjá hvaða 
frambjóðendur hafa áhuga á knattspyrnu.
Áfram Sindri 

Ferðafélag Austur-Skaftfellinga  
Ingólfshöfði 19. maí  
Frá tjaldsvæðinu á Höfn kl. 10.00 
og kl. 11:45 frá Ingólfshöfða “Check in Hut”.  
Farið í fugla- og náttúruskoðun í Ingólfshöfða.  
Verð 4.000 fyrir fullorðna og 1.500 fyrir börn.

Lágmarksfjöldi 10 í sérferð og þarf því að 
tilkynna þátttöku í síma 869-0192  
(helst með SMS)

Lausar stöður deildarstjóra, leikskólakennara/
leiðbeinanda Öræfum
Leikskólakennari / Leiðbeinandi
100 % staða, deildarstjóri / leiðbeinandi
Starfssvið:
Starfar að stjórnun leikskólans samkvæmt starfslýsingu í 
samráði við leikskólastjóra.
Hefur yfirumsjón með sérkennslu og framkvæmir hana.
Hæfniskröfur:
• Leikskólakennaramenntun eða önnur sambærileg 

uppeldismenntun.
• Reynsla af uppeldis- og kennslustörfum með ungum 

börnum æskileg.
• Menntun og/eða reynsla á sviði stjórnunar og 

sérkennslu æskileg
• Lipurð og sveigjanleiki í samskiptum.
• Frumkvæði í starfi og faglegur metnaður.
Laun Samkvæmt kjarasamningi FL eða viðkomandi 
stéttarfélags og Sambands íslenskra sveitarfélaga.

50 % staða, Leikskólakennari / Leiðbeinandi
Starfssvið:  Starfar samkvæmt starfslýsingu og í samráði 
við leikskólastjóra.
Hæfniskröfur:
• Leikskólakennaramenntun eða önnur sambærileg 

uppeldismenntun æskileg.
• Reynsla af uppeldis- og kennslustörfum með ungum 

börnum æskileg.
• Lipurð og sveigjanleiki í samskiptum.
• Frumkvæði í starfi og faglegur metnaður.
Laun:  Samkvæmt kjarasamningum starfsfólks á leikskóla.

Leikskóladeildin við Grunnskólann í Hofgarði var opnuð 
á ný eftir nokkurt hlé í október 2016. Á leikskólanum 
hafa verið fjögur til fimm börn. Þau eru á aldrinum eins 
og uppí fimm ára. Aldursbilið er mikið, en börnin læra 
að umgangast hvert annað, eins og systkin í stórum 
systkinahópi. Það gefur auga leið að faglegt starf er með 
öðrum hætti þegar börnin eru á svo dreifðum aldri. Yngri 
börn taka stundum þátt í leikjum sem miðaðir eru að eldri 
börnunum og eldri börnin hjálpa þeim yngri að átta sig 
á ýmsum þáttum í tilverunni. Við leggjum upp úr góðum 
samskiptum í samræmi við uppeldisstefnuna Uppeldi til 
ábyrgðar og leitum í náttúruna sem er hér allt í kring um 
okkur.

Við hvetjum alla sem hafa áhuga til að sækja um! Við erum 
spennt að fá nýtt starfsfólk og æskilegt að umsækjendur 
geti hafið störf sem fyrst eða eftir samkomulagi.
Skemmtileg vinna í boði fyrir einstaklinga 18 ára og eldri 
sem hafa gaman af því að vinna með börnum.

Umsóknarfrekstur er til og með 15. júní  næstkomandi.

Umsóknir ásamt ferilskrá berist til Magnhildar Gísladóttur 
leikskólastjóra á netfangið magnhildur@hornafjordur.is

Opnum fimmtudag 17 maí.
Garðplöntur, garðáburður ( 25kg pokar), 

Flúðamold, vikur og fl.
Algengustu sumarblómin komin í sölu.

Opið virka daga  
kl. 13:00 -18:00  

Laugardaga  
kl. 11:00 - 16:00

Opið annan í hvítasunnu  
kl. 11 – 14.

Verið velkomin
Gróðarstöðin 

Dilksnesi

Sumarsýning Listasafns Svavars Guðnasonar- Speglun er 
samtal milli Svavars Guðnasonar og Áslaugar Írisar Katrínar 
Friðjónsdóttur. Listamennirnir eiga það sameiginlegt að vinna 
með óhlutbundna abstrakt list en þó hvor á sinni öldinni. Það 
hefur verið sagt um list Svavars að það sem einkenni myndir 
hans sé að allur myndflöturinn sé lifandi hvert sem augað 
leitar. Hjá Áslaugu Írisi lifna við fletir sem áður höfðu enga 
merkingu í augum fólks, t.d. steypubrot, línoleumdúkur og 
filtteppi. Verkin ferðast um flötinn og jafnvel út í rýmið í formi 
skúlptúra og mynda. Salurinn breytist í flöt þar sem verk þeirra 
mynda lifandi samtal sem ferðast um rýmið.
Verk Svavars á sýningunni eru frá tveimur tímabilum verk 
frá því seint á 4. áratugnum, þegar Svavar er að feta sig frá 
fígúratívu myndmáli í átt að abstrakt myndmáli en einnig 
verk frá 6. Áratugnum þar sem geometrísk abstraktsjón tekur 
smám saman við á eftir kraftmiklum og litríkum verkum Cobra 
tímabilsins.
Í myndröð Áslaugar Skúlptúrgarður I-VI (2018), raðar hún 
steinum úr náttúrunni á flöt sem hún þekur síðan með hvítri 
fúgu. Eitt leiðir af öðru og hún skipar formum máluðum með 
akrýl, vatnslit og blýanti á myndflötinn. Uppnumin af fegurð 
náttúrsteina á Höfn í Hornafirði vinnur Áslaug í fyrsta sinn með 
fundið efni beint úr náttúrunni.
Verkin á sýningunni Speglun eiga í lifandi samtali þar sem 
alþjóðlegt tungumál efnis, forma, lita og myndbyggingar er í 
öndvegi. Þau sýna að abstraktlistin er jafn lifandi í dag og hún 
var fyrir rúmum sjö áratugum þar sem listamaðurinn kjarnar 
inntakið með úthugsuðum formum, - hann skapar heim.
Sýningin opnar 18. maí og stendur til 15. september.

Speglun / Mirroring - Áslaug Íris Katrín 
Friðjónsdóttir og Svavar Guðnason.

Að alast upp á Höfn í Hornafirði eru 
forréttindi og þegar ég sjálf eignaðist 
börn þá kom ekkert annað til greina en 
að ala þau upp í því umhverfi sem ég 
var alin upp í. Ég hef alltaf verið stolt 
af því að vera Hornfirðingur og mér 
er umhugað um sveitarfélagið mitt og 
nærumhverfi. Ég er dóttir hjónanna 
Sigurjóns Gunnarssonar og Laufeyjar 
Óladóttur elst þriggja systra. Ég er 
gift Þresti Jóhannssyni og á tvö börn, 
Sigurstein Má og Laufey Ósk. Þröstur 
minn á eina dóttur og tvö barnabörn 
þannig að hópurinn okkar er bara orðinn nokkuð myndarlegur og við 
hjónin ákaflega stolt af þeim öllum. Fjölskyldan er mér afar dýrmæt 
og nýt ég mín best í samveru við fólkið mitt. Síðustu tvö ár hef ég 
stundað nám í þroskaþjálfafræði í fjarnámi. Það tekur á að vera í námi 
samhliða vinnu og fjölskyldu en með góðu skipulagi og jákvæðni er 
allt hægt ! Málefni fatlaðra og annarra jaðarhópa hefur verið mér 
hugleikið í nokkuð langan tíma. Ég hef viljað láta gott af mér leiða 
í þeim málum og starfa núna hjá málefnum fatlaðra. Málaflokkurinn 
hefur vaxið mikið á skömmum tíma og núverandi húsnæði og aðstaða 
er orðið of lítið fyrir þá þjónustu sem lög gera ráð fyrir. Það verður því 
ákaflega skemmtilegt að fylgjast með því þegar starfsemin flyst yfir 
á Víkurbraut 24 og rýmið til fleiri verkefna verður meira. Núverandi 
hugmynd að starfsemi er meðal annars sú að setja á laggirnar 
geðræktar miðstöð og hefur mér fundist ákallið eftir slíkri starfsemi 
verið mikil og því gleðilegt að sjá hana verða að veruleika en til þess 
þarf málaflokkurinn aukið fjármagn. 
Jákvæðni byggir árangur

Stefanía Anna Sigurjónsdóttir 5.sæti hjá Sjálfstæðisflokknum 

Hornafjörður hefur alltaf átt sérstakan 
stað í mínu hjarta. Ég hef búið hér alla 
mína ævi ásamt foreldrum mínum og 
tveimur systrum. Síðast liðið haust flutti 
ég til Reykjavíkur til að stunda nám í 
stjórnmálafræði við Háskóla Íslands, 
þá fyrst fann ég hversu gott er að búa á 
Höfn. 
Ég hef alltaf haft mikinn áhuga á 
stjórnmálum og um tvítugt fór ég að 
taka þátt í stjórnmálum hér heima, verið 
formaður ungra hér í sveitarfélaginu 
síðan 2014, vann á kosningaskrifstofu 
flokksins hér í alþingiskosningum 
2016 og ég var virkur í alþingiskosningum s.l. haust fyrir unga 
Sjálfstæðismenn á Reykjavíkursvæðinu.
Hér í sveitarfélaginu eru gífurlega miklir möguleikar. Sveitarfélagið 
er að stækka, náttúran er ein sú fallegasta á landinu, sem hefur 
sannast með ásókn ferðamanna í auknu mæli til okkar. Því má segja 
að Sveitarfélagið Hornafjörður er orðið þekkt ferðamannasvæði sem 
hefur skapað fjölda starfa tengt ferðamanninum.  Ég styð eindregið 
bættar samgöngur innan sveitarfélagsins, einnig styð ég fjölbreyttari 
atvinnutækifæri og aukna afþreyingu fyrir ungt fólk.
Ég hef trú á að jákvæðni sé vænleg til árangurs og tel ég að það séu 
bjartir tímar framundan. Ég kýs að horfa fram á veginn og leggja 
áherslu á að við höldum áfram þessari góðu þróun sem orðin er og 
að sem flestir treysti Sjálfstæðisflokknum áfram til góðra verka fyrir 
sveitarfélagið okkar. 

Jón Guðni Sigurðsson – 9.sæti Sjálfstæðisflokkurinn

Sveitarfélagið Hornafjörður 
– tækifæri og möguleikar

SUMARBÚÐIRNAR

VIÐ EIÐAVATN
4. - 22. júní 2018

KIRKJUMIÐSTÖÐ

AUSTURLANDS

Tekið er við skráningum í netfangið 

sumarbudir@kirkjan.is - Upplýsingasími: 772-1968

1. flokkur  4.-8. júní nokkur pláss laus.

2. flokkur 11.-15. júní örfá pláss laus

3. Ævintýraflokkur 18.-22. júní örfá pláss laus

Munið systkinaafsláttinn
Verð 36.000 kr.

1. fl.   4.-8. júní   5 dagar 7-10 ára (f. 2008-2011)

2. fl.   11.-15. júní  5 dagar 8-12 ára (f. 2006-2010)

3. fl.   18.-22. júní   5 dagar 11-14 ára (f. 2004-2007) 

Ævintýraflokkur

Stefanía Anna 

Sveitarfélagið Hornafjörður
Framboðslistar við Sveitarstjórnarkosningar 26. maí 2018

B D E
Listi Framsóknarflokksins Listi Sjálfstæðisflokksins Listi 3.Framboðsins

Ásgerður Kristín Gylfadóttir
Ásgrímur Ingólfsson
Erla Þórhallsdóttir
Björgvin Óskar Sigurjónsson
Kristján Sigurður Guðnason
Íris Heiður Jóhannsdóttir
Finnur Smári Torfason
Nejra Mesetovic
Steinþór Jóhannsson
Arna Ósk Harðardóttir
Hjalti Þór Vignisson
Erla Rún Guðmundsdóttir
Kolbrún Reynisdóttir
Reynir Arnarson

Björn Ingi Jónsson
Guðbjörg Lára Sigurðardóttir
Páll Róbert Matthíasson
Bryndís Björk Hólmarsdóttir
Stefanía Anna Sigurjónsdóttir
Jón Áki Bjarnason
Jón Malmquist Einarsson
Lovísa Rósa Bjarnadóttir
Jón Guðni Sigurðsson
Jörgína Elínborg Jónsdóttir
Sigurður Ólafsson
Sædís Ösp Valdemarsdóttir
Björk Pálsdóttir
Einar Karlsson

Sæmundur Helgason
Sigrún Sigurgeirsdóttir
Hjálmar Jens Sigurðsson
Sigríður Þórunn Þorvarðardóttir
Sigurður Einar Sigurðsson
Samir Mesetovic
Hlíf Gylfadóttir
Þórey Bjarnadóttir
Barði Barðason
Þórgunnur Þórsdóttir
Elínborg Rabanes
Ragnar Logi Björnsson
Eiríkur Sigurðsson
Guðrún Ingimundardóttir

Höfn 6. maí 2018
Yfirkjörstjórn

Vignir Júlíusson
Zophonías Torfason
Reynir Gunnarsson

Mig langar að skrifa hér nokkrar línur um 
Heilsueflandi samfélag því ég held að margir 
telji að Heilsueflandi samfélag sé eitthvað 
sem snýr eingöngu að hreyfingu og íþróttum. 
En það er ekki alls kostar rétt. Heilsueflandi 
samfélag snýst að sjálfsögðu að einhverjum 
hluta um hreyfingu og þær íþróttir sem íbúar 
sveitarfélagsins stunda en jafnfætis því er 
t.d. almennt heilbrigði og velferð.  Hugtakið 
velferð skiptist í þrjá megin þætti sem eru:

• Huglæg velferð
• Efnisleg velferð
• Tengsl eða félagsleg velferð

Huglæg velferð snýr t.a.m. að hugmyndum 
okkar um sjálfið og eigin persónuleika um 
vonir, ótta og væntingar ásamt trausti og 
trúnaði.
Efnisleg velferð snýr að þáttum eins og 
tekjum, atvinnuþátttöku  og athöfnum sem 
auka lífslíkur einnig að menntun, líkamlegri 
heilsu og aðgengi að þjónustu. 
Félagsleg velferð snýr svo að persónulegu 
tengslaneti, áhrifum og félagslegu öryggi. 
Við árangursríka innleiðingu Heilsueflandi 
samfélags má vænta þess að íbúar bæti 
heilsu sína og lífsgæði. Þar er stefnt að því 
að auka ánægju, hamingju og heilsuhreysti 
sem allra flestra íbúa með því að öðlast 
aukna heilsumeðvitund, heilsulæsi, afköst og 
árangur. Fyrir vikið ætti samfélagið í heild að 
verða enn eftirsóknarverðara, hagkvæmara,  
öruggara, sjálfbærara og skilvirkara.
Hafa þarf þó í huga að góðir hlutir gerast 
hægt og það að stuðla að raunverulegum 
breytingum í samfélögum krefst bæði tíma, 

samstarfs og samstöðu sem allra flestra. 
Þeir þættir sem geta haft áhrif á heilsuhegðun 
fólks er m.a. samgöngur og aðgengi að 
byggingum og þjónustu, heilbrigðisþjónusta, 
félagsleg þjónusta, forvarnir og öryggismál, 
aðbúnaður eldri borgara, skólasamfélagið, 
æskulýðs- og íþróttastarf, hönnun hverfa og 
bygginga og almenn skipulagsmál. 
Nálgunin á vegi heilsueflingar getur mótast 
eftir mismunandi markmiðum, áherslum 
og áhuga einstaklinga, stjórnsýslunnar og 
samfélaginu í heild. 
Humarhátíð með þátttöku samfélagsins, 
Hafnarhittingur með þátttöku samfélagsins, 
opin græn svæði þar sem einstaklingar 
eða hópar geta komið saman og átt saman 

gæðastund eða farið í leiki, gott aðgengi 
að hollum mat og drykk, leikvellir, 
göngu- og hjólastígar, áfengis-, tóbaks- og 
vímuefnaforvarnir, ungmennaþing, öruggt 
og heilsusamlegt umhverfi fyrir alla íbúa, 
íþróttir af öllum toga, fjölbreytt lækna- og 
sérfræðingaþjónusta : 

Öll þessi upptalning á sér einn samnefnara = 
Heilsueflandi samfélag

Herdís I. Waage
Verkefnastjóri Heilsueflandi samfélags á 

Hornafirði

Sveitarfélagið Hornafjörður – Heilsueflandi samfélag



Við ætlum að:
• Auglýsa eftir bæjarstjóra og ráða úr röðum umsækjenda.

• Lækka fasteignaskatta á heimili. 

• Eiga gott samstarf við íbúa, fyrirtæki og félagasamtök í sveitarfélaginu 
um eflingu samfélags og atvinnulífs.

• Endurskoða sorphirðu fyrir heimili, fyrirtæki og stofnanir.

• Setja mönnunarmál í leik- og grunnskólum í forgang.

• Ráðast í áframhaldandi uppbyggingu íþróttamannvirkja eftir víðtækt 
samráð við íþróttahreyfinguna og skólasamfélagið.

Nánar um stefnu Framsóknar og stuðningsmanna má finna á framsokn.is/hornafjordur

Ásgerður K. Gylfadóttir
hjúkrunarstjóri, 49 ára

1. sæti

Ásgrímur Ingólfsson
skipstjóri, 51 árs

2. sæti

Erla Þórhallsdóttir
leiðsögumaður, 35 ára

3. sæti

Björgvin Óskar Sigurjónsson
 tæknifræðingur, 37 ára

4. sæti

Kristján S. Guðnason
matreiðslumaður, 49 ára

5. sæti

Íris Heiður Jóhannsdóttir
framkvæmdastjóri, 41 árs

6. sæti

Finnur Smári Torfason
verkfræðingur, 31 árs

7. sæti

Nejra Mesetovic
verkefnastjóri, 22 ára

8. sæti

Saman gerum við 
samfélagið sterkara

Eden hugmyndafræðin á  
Fossheimum og Ljósheimum

Á síðustu árum hafa ýmsir 
fræðimenn og frumkvöðlar 
mótað nýja hugmyndfræði og 
leiðir til þess að mæta sem 
best þörfum einstaklinga á 
hjúkrunarheimilum.  Einn 
þessara fræðimanna var dr. 
William Thomas, læknir á 
bandarísku hjúkrunarheimili.   
Eftir að hafa rannsakað líðan 
fólks á hjúkrunarheimilum, 
komst hann að þeirri niðurstöðu 
að einmanaleiki, leiði og 
vanmáttarkennd  voru oft 
meginástæður vanlíðunar hjá 
íbúum.  Út frá þeirri vitneskju 
þróaði hann hugmyndafræði sem 
miðaði að því að draga úr þessum 
einkennum hjá íbúum og stuðla 

að því að þeir  nytu sem best hins 
daglega lífs. 
Megináherslur Eden hugmynda-
fræðinnar eru  að íbúar haldi 
sjálfræði sínu og virðingu í sínu 
daglega lífi. Áhersla er lögð á að 
starfsfólk þekki siði og venjur 
íbúans áður en hann flytur á 
hjúkrunarheimilið og að íbúinn 
fái tækifæri til að viðhalda þeim 
eins og mögulegt er.  Á þennan 
hátt er litið á hjúkrunarheimilið 
sem heimili þeirra einstaklinga 
sem þar búa en ekki sem stofnun.  
Hjúkrunarheimilið Fossheimar 
og Ljósheimar hafa undanfarin 
ár lagt áherslu á hugmyndfræði 
Edenstefnunnar í sinni starfsemi.  
Það hefur verið  gert með 

reglulegri fræðslu til starfsfólks 
hjúkrunarheimilanna og var 
meðal annars fengin  aðstoð  frá 
Eden samtökum á Íslandi sem 
héldu  þriggja daga námskeið 
fyrir allt starfsfólk nú í haust.
Á Fossheimum og Ljósheimum  
er lögð áhersla á lítil og  
heimilisleg rými fyrir íbúana  þar 
sem reynt er að hafa umhverfið 
eins  rólegt og notalegt og 
kostur er.  Hver íbúi hefur  
sitt  persónulega rými, sína 
persónulegu muni og eigin  bað- 
og salernisaðstöðu. Mikil áhersla 
er lögð á virðingu fyrir persónu 
hvers einstaklings og lífsögu 
hans.  Markmiðið er einnig 
að krydda  hversdaginn með 
ýmiskonar viðburðum, stórum 
og smáum þar sem allir eru 
þátttakendur , bæði starfsmenn 
og íbúar.  Börn, dýr og plöntur 
eru þekktar hjálparhellur í Eden 
hugmyndafræðinni vegna áhrifa 
þeirra á andlega líðan. Við fáum 
reglulega börn í heimsókn 
til okkar auk þess sem gott 
samstarf er við unglingadeild  
tónlistarskóla Suðurlands og 

Fjölbrautaskóla Suðurlands. 
Lifandi plöntur eru víða á 
hjúkrunarheimilinu og einnig 
fiskabúr sem nýtur mikillar hylli.  
Eden hugmyndafræðin er 
daglegt ferðalag sem stöðugt 
verður að hlúa að. Það gerum 
við með því að vera meðvituð um 
störf okkar og samskipti hverja 
stund.

f.h. heilbrigðisstofnunar 
Suðurlands

Guðlaug Einarsdóttir 
deildarstjóri Foss- og Ljósheima

Sólveig Hrönn Gunnarsdóttir 
aðstoðardeildarstjóri Foss- og 

Ljósheima

Umferðarstýring við Jökulsárlón
Auglýsing um útgáfu framkvæmdaleyfis
Í samræmi við skipulagslög nr. 123/2010 samþykkti 
bæjarstjórn Sveitarfélagsins Hornafjarðar á fundi 
sínum þann 9. maí 2018 að veita framkvæmdaleyfi til 
Vegagerðarinnar vegna umferðarstýringar við brúna yfir 
Jökulsárlón. 
Vegagerðin áformar að fara í endurbætur 
á hringvegi við Jökulsárlón til að bæta þar 
umferðaröryggi vegna mjög vaxandi umferðar þar um 
einbreiða brú með blindhæð.
Vegagerðin stefnir því á að setja upp umferðarstýringu 
með umferðarljósum við brúna. Vegna umferðastýringar 
þarf að breyta núverandi vegtengingum og hækka  veginn 
á um 150 m kafla beggja megin brúar til að bæta vegsýn 
við brúna.
Nánari  upplýsingar um útgáfu framkvæmdaleyfisins 
má nálgast á heimasíðu Sveitarfélagsins Hornafjarðar 
undir vefslóðinni http://www.hornafjordur.is/stjornsysla/
skipulagsmal/framkvaemdaleyfi/
Vakin er athygli á því að niðurstaða bæjarstjórnar er 
kæranleg til úrskurðarnefndar umhverfis- og auðlindamála 
sbr. 4. gr. laga nr. 130/2011, Skuggasundi 3, 101 Reykjavík. 
Kærufrestur er einn mánuður frá birtingu auglýsingar, sjá 
nánar á heimasíðu nefndarinnar uua.is. 
Höfn í Hornafirði 15. maí 2018
F.h. bæjarstjórnar, Gunnlaugur Róbertsson, 
skipulagsstjóri

LAGGÓ!
Út var að koma hjá 
Bókaútgáfunni Hólum 
bókin Laggó! Gamansögur 
af íslenskum sjómönnum 
í samantekt Guðjóns Inga 
Eiríkssonar.  Þar koma 
margir snillingar við sögu 
og verður hér gripið niður í 
bókina – og auðvitað byrjað 
á hinum eina og sanna Lása 
kokki: 

Lási var nokkuð lengi kokkur á björgunar- og gæsluskipinu 
Sæbjörgu. Eitt sinn átti hann í löngum samræðum við 
stýrimanninn þar og fóru þær fram á þilfarinu. Þegar 
spjalli þeirra lauk náði forvitinn háseti að króa Lása 
af og spyrja hvað þeim hefði farið á milli, honum og 
stýrimanninum. Lási var skjótur til svars og sagði:
„Góði besti, hann talaði svo mikið að ég lét það út um 
annað en inn um hitt.“

Einu sinni kom afgreiðslumaður frá olíufélagi um borð í 
Sæbjörgu og þáði kaffi aftur í borðsal með vélstjóranum 
og nokkrum öðrum. Allt í einu kemur Lási þangað inn og 
segir um leið og hann kemur auga á afgreiðslumanninn:
„Þú hefur breyst svo mikið síðan ég sá þig síðast að ég 
þekki þig ekki fyrir annan mann.“ 

Bókin fæst í öllum betri bókabúðum en einnig er hægt 
að panta hana hjá Bókaútgáfunni Hólum í netfanginu 
holar@holabok.is og í síma 692-8508.

Guðlaug Einarsd. Sólveig Gunnarsd.

Setjum mannauðsmál í forgang
Í skólunum okkar er virkilega 
góður mannauður sem við viljum 
hlúa að. Við erum svo heppin að 
hafa metnaðarfullt starfsfólk sem 
leggur sig allt fram við að halda 
utan um börnin okkar og leiða 
þau með okkur í gegnum fyrstu 
árin. Menntað starfsfólk gegnir 
lykilhlutverki í faglegu starfi 
skólanna og stuðningur yfirvalda 
við skólastarfið þarf að vera öflugur, 
ekki síst hvað varðar símenntun starfsfólks og stuðning við 
þróunar- og umbótastarf. Því miður er mikil starfsmannavelta í 
skólunum og það er mikið áhyggjuefni að faglærðu starfsfólki 
fer fækkandi. Það verður því að setja starfsmannamálin í 
forgang og hlúa vel að starfsumhverfi kennara. Við munum 
gera það í góðu samstarfi við starfsfólk skólanna. Án þeirra 
verður ekki hægt að starfrækja skóla. 
Árið 2014 byrjaði ég að kenna við Grunnskóla Hornafjarðar. Það 
sama ár var farið í mjög góða vinnu í samstarfi við leikskólana. 
Lögð var áhersla á lestur, lesskilning og stærðfræði. Þetta 
var markviss og áhrifarík vinna sem enn er unnið hörðum 
höndum að. Góður árangur hefur náðst með þessari vinnu og 
það er mikilvægt að halda vel utan um og styrkja skólana til 
áframhaldandi innra starfs. 
Fjölmenning
Skólaumhverfið er síbreytilegt og takast þarf á við nýjar áskoranir 
á hverju misseri. Hornafjörður er fjölmenningarsamfélag 
þar sem nemendum með annað móðumál hefur fjölgað ört. 
Það er mjög mikilvægt að styðja sérstaklega vel við þessa 
nemendur og reyna eftir mesta megni að tryggja þeim 
móðurmálskennslu og viðhalda íslensku sem öðru tungumáli. 
Mikið og gott starf hefur nú þegar verið unnið með þessum 
hópi nemenda og áframhaldandi vinna með auknum stuðningi 
ætti að geta fært okkur enn lengra sem framúrskarandi skóli í 
fjölmenningarsamfélagi.
Gott starf í Hofgarði
Spennandi skref var tekið í vetur í Grunnskólanum í Hofgarði 
þar sem notast var við fjarkennslu í nokkrum greinum. Þá 
fá nemendur kennslu í gegnum internetið. Það voru aðeins 
hnökrar á netinu í fyrstu en hefur síðan heppnast mjög vel. 
Þrátt fyrir að þetta sé ein leið í átt að því að nemendur geti 
fengið fulla kennslu í sinni sveit þá höfum við þó ennþá, sem 
betur fer, góða kennara sem halda utan um starfið og kenna 
flestar greinar í skólanum. Þarna er unnið mikilvægt starf og 
nauðsynlegt að hlúa áfram að starfsemi skólans.  
Tónskólinn og skapandi greinar
Tónskólinn er partur af skólasamfélaginu okkar og mikilvægt 
er að klára endurbætur á Sindrabæ með þarfir tónskólans í 
huga. Halda þarf vel utan um allt nám í sveitarfélaginu og bjóða 
upp á öflugt og fjölbreytt framhaldsnám fyrir fólk á öllum aldri. 
Í því sambandi þarf að auka möguleika á að nýta fjarkennslu til 
náms af ýmsu tagi. Í Vöruhúsinu hafa verið starfræktar hinar 
ýmsu smiðjur sem þarft er að styðja við og efla enn frekar, því 
sköpun er ekki síður mikilvæg en bóklegar greinar. 
Skólarnir eru hjarta samfélagsins og eftir mikla uppbyggingu 
á mannvirkjum undanfarin ár ætlum við að hlúa að innra starfi 
skólanna ásamt því að klára nauðsynlega uppbyggingu á 
Vöruhúsi og tónskólanum.

Erla Þórhallsdóttir 
3.sæti á lista Framsóknar og stuðningsmanna þeirra.

Hlúum að innra starfi skólanna

Sækja þarf um byggingaleyfi áður en byrjað að grafa grunn 
að mannvirki, breyta því, rífa eða flytja það, breyta burðakerfi 
þess eða lagnakerfum eða breyta notkun þess, útliti eða formi. 
Byggingafulltrúi sveitarfélagsins sér um að annast 
útgáfu byggingaleyfa fyrir mannvirki sem staðsett eru í  
Sveitarfélaginu Hornafirði.
Samkvæmt lögum um mannvirki nr. 160/2010 og 
byggingareglugerðar nr. 112/2012 þarf að byrja á að hafa 
samband við byggingafulltrúa þegar teikningar af húsum 
eða önnur áform eru tilbúin. Byggingafulltrúi metur hvort 
teikningar eru lögmætar og réttar.
Hvernig skal sækja um byggingaleyfi?
Hægt er að sækja um byggingaleyfi í gegnum Íbúagátt: 
http://ibuagatt.hornafjordur.is.
Umsókninni skal fylgja:

• ·Aðaluppdrættir ásamt byggingalýsingu á pappír eða á 
rafrænu formi.

• Tilkynning um hönnunarstjóra.
• Samþykki meðeiganda (ef þörf er).

Nánari upplýsingar gefur:
Bartosz Skrzypkowski
Byggingafulltrúi Sveitarfélagsins Hornafjarðar
Sími 470-800 netfang bartoz@hornafjordur.is

Hvenær skal sækja um 
byggingaleyfi?

Niðurfelling á gatnagerðargjöldum
Bæjarstjórn samþykkti á fundi sínum þann 9. maí að 
framlengja niðurfellingu á gatnagerðargjöldum um eitt ár. 
Lóðarhafar fá lóðirnar endurgjaldslaust en greiða 100 þús. 
kr. staðfestingargjald sem dregst af tengigjöldum. 

Lóðaumsóknir fara fram í gegn um íbúagátt sveitarfélagsins. 
Reglur um tímabundna niðurfellingu gatnagerðargjalda 
gilda til 11. maí 2018. 
Sjá einnig gjaldskrá embættis bygginga- og 
skipulagsfulltrúa.

Nánari upplýsingar má nálgast í síma 470-8000 eða í 
Ráðhúsi Sveitarfélagsins

Á síðustu fjórum árum hefur 
núverandi meirihluti markvisst 
unnið að því að ýta undir framboð 
á húsnæðismarkaði, bæði í þéttbýli 
og dreifbýli. Það var gert með því 
að bjóða húsbyggjendum valdar 
gjaldfrjálsar lóðir í þéttbýlinu ásamt 
því að stofna félag um byggingu 
leiguíbúða. Nýjar lóðir hafa verið 
skipulagðar í Holti á Mýrum, við 
Hofgarð í Öræfum, við Júllatún og 
fyrir neðan Krakkakot. Þessi vegferð hefur skilað árangri. Nú 
eru milli 20 og 30 nýjar íbúðir og hús ýmist komnar eða að koma 
á markaðinn. Byggingarnar eru fjölbreyttar; einbýli, raðhús og 
fjölbýli ýmist til eigu eða leigu. Í sumar hefst bygging þriggja 
íbúða við Hofgarð í Öræfum, ætluð m.a. starfsfólki skólans.  
Styrkur til húsbyggjenda
Í nýlegri íbúakönnun sem gerð var á Suðurlandi kemur í ljós 
að í Skaftafellssýslum er það skortur á húsnæði sem brennur 
helst á fólki. Fólk kallar eftir fjölbreyttu framboði, bæði í 
leiguhúsnæði og í litlum og millistórum íbúðum. Þessi vegferð 
að bjóða húsbyggjendum lóðir fékk á síðasta bæjarstjórnarfundi 
framhaldslíf um eitt ár. Hugur 3.framboðsins stendur til 
að útfæra leið til að styðja við húsbyggjendur í dreifbýli. Á 
yfirstandandi kjörtímabili veittu nágrannar okkar á Djúpavogi 
styrk til húsbyggjenda í formi ávísunar. Það var óháð því hvort 
byggt var í þéttbýlinu eða í sveitum. Sambærilega leið ætlum 
við að útfæra hér hjá okkur.
Fjölbreytt húsnæði
Á yfirstandandi kjörtímabili var samþykkt deiliskipulag 
sunnan við Skjólgarð, þar sem minni íbúðir fyrir fólk yfir 60 ára 
eru hugsaðar. Með því að byggja þesskonar íbúðir geta þeir 
sem búa einir í stóru húsnæði minnkað við sig, með minna 
viðhaldi og lægri fasteignagjöldum. Ungt fólk kallar eftir litlu 
húsnæði, eða “tiny houses”, sem fyrstu íbúð. Þannig húsnæði 
gæti líka hentað fólki sem vill koma og máta sig við samfélagið. 
3. framboðið vill útfæra leiðir til að koma þessum áformum á 
legg.
Allt kjörtímabilið hefur verið unnið markvisst að því að nýtt 
hjúkrunarheimili verði byggt þar sem sjálfsögð mannréttindi 
eldri borgara eru virt. Það er einkar ánægjulegt að í dag, 17. maí 
verður undirritað samkomulag milli ríkisins og sveitarfélagsins 
um byggingu nýs hjúkrunarheimilis. 
Húsnæði okkar allra
Á þessu kjörtímabili hafa Sindrabær, Ráðhúsið og Vöruhúsið 
fengið töluvert viðhald og endurbætur. Leikskólinn Lambhagi 
tók til starfa í Hofgarði haustið 2016 og Leikskólinn 
Sjónarhóll mun starfa í nýju glæsilegu húsnæði eftir sumarfrí. 
Húsnæðið við Víkurbraut 26 mun fá nýtt hlutverk í haust fyrir 
Félagsþjónustu fatlaðra. Þar með rætist langþráður draumur 
að koma þeirri mikilvægu starfsemi undir eitt þak. 
Víða er verk að vinna, bæði með félagsheimilin og aðrar 
fasteignir. Í haust verður nýtt hreinsivirki fráveitunnar byggt 
í Óslandinu. Mörg mál eru komin af stað sem ekki hefur verið 
hægt að ljúka s.s. endurbætur á Sindrabæ, Vöruhúsi og ljúka 
fráveitu á Höfn. Þó margir telji fjögur ár langan tíma þá hefur 
sá tími liðið mjög hratt og ekki hefur gefist ráðrúm til að vinna 
að öllum verkefnum eins og vilji stóð til. Má þar t.d. nefna að 
koma húsnæði fyrir heilsurækt almennings í varanlegt horf. 
3.framboðið mun setja það í forgang.  

Stjórn 3.framboðsins

Aðalfundarboð FSS 2018
Boðað er til aðalfundar félagsins fyrir árið 2017 í 
Ekru þann 30. maí kl. 20:00

Dagskrá aðalfundar:
1. Skýrsla stjórnar um starfsemi félagsins.
2. Reikningar félagsins lagðir fram.
3. Árgjald og rekstrar- og framkvæmdaáætlun 

félagsins.
4. Samningar og önnur lögfræðileg atriði.
5. Lagabreytingar.
6. Kosning formanns, tveggja stjórnarmanna, 

tveggja  varamanna og tveggja 
skoðunarmanna reikninga.

7. Önnur mál

Óskað eftir framboðum til stjórnarsetu.

Húsnæðismál og byggingar

Auglýsing um skipulagsmál
Bæjarstjórn Hornafjarðar ákvað á 249. fundi sínum þann  
9. maí 2018 að samþykkja tillögu að aðalskipulagsbreytingu 
við Reynivelli II í Suðursveit aðalskipulagsbreytingu 
vegna nýs skotæfinga- og moto-cross svæðis. 
Meginmarkmið breytinga að Reynivöllum er að heimila 
verslunar- og þjónustureit neðan vegar við Reynivelli.
Lítillegar breytingar voru gerðar í greinargerð og á 
uppdráttum. Áfram verður gert ráð fyrir frístundabyggð og 
afþreyingarsvæði í aðalskipulagi. Hnykkt var á ákvæðum 
varðandi flóðahættu.
Meginmarkmið breytinga vegna íþróttasvæða felst í því 
skilgreina svæði til iðkunnar skotíþrótta, skilgreina svæði 
til moto-cross iðkunnar og enduropna efnistökusvæði í 
Fjárhúsvík. 
Breytingar að loknum auglýsingartíma voru að orðalag 
þar sem áður stóð Flóðhólar stendur nú Eystri Langhólar. 
Bætt var á uppdrátt að þar sem eldra moto-cross svæði er 
staðsett verður landnotkun breytt í opið svæði. Þá var bætt 
við greinargerð ítarlegar heimildir vegna nýrra bygginga. 
Skipulagsgögn með yfirstrikuðum breytingum að loknum 
umsagnarfresti má nálgast á slóðinni: http://www.
hornafjordur.is/stjornsysla/skipulagsmal/skipulag-i-
kynningu/
Skipulagsgögn verða send Skipulagsstofnun til 
staðfestingar skv. 32. gr. skipulagslaga nr. 123/2010.

Gunnlaugur Róbertsson, skipulagsstjóri





Jákvæðni byggir árangur

#xdaskaft

Við tökum vel á 
móti þér!

Komdu og kynntu þér
stefnumálin okkar! 

Kosningaskrifstofan er opin alla virka daga 
fram að kosningum frá klukkan 17-19  

Súpufundur á laugardaginn
frá klukkan 11-14

Fjölskyldudagurinn verður mánudaginn 21. maí
Grill, ís og skemmtun fyrir alla fjölskylduna.
Frá kl. 14 til 16 á kosningaskrifstofu okkar

að Kirkjubraut 3

Setjum X við D á kjördag

# Hækkun á tómstundastyrk 
    úr 20þús. í 50þús.
# Sameinuðum leikskólana
# Opnuðum leikskóla í Öræfum
# Ókeypis skólagögn í grunnskólum
# Byggðum 5 nýjar íbúðir
# Samstarf við einkaaðila um byggingu 
    6 íbúða til viðbótar
# Settum upp ærslabelgina
# Málefni fatlaðra fara að Víkurbraut 24
# Fengum gullmerki vegna jafnlaunavottunar
# Heildaráætlun í fráveitumálum í farveg
# Tímabundin niðurfelling gatnagerðagjalda
# Skrifuðum undir nýjan þjónustusamning
    um rekstur heilbrigðisþjónustu

Nokkrar staðreyndir um það
sem hefur verið framkvæmt á

síðastliðnu kjörtímabili

Látum verkin tala 

Með því að kjósa okkur þá getum við haldið 
áfram með öll þau flottu verkefni sem 

við vinnum að, til dæmis

# Ljúka fráveitumálum í samræmi við áætlun
    og þar með gatnaviðgerðum á Hafnarbraut
# Unnin verði heildarhönnun íþróttasvæðis sem 
    taki mið af þörfum til framtíðar þ.m.t innilaug
# Hefja byggingu nýs hjúkrunarheimili með 
    30 rýmum, kapellu, líkhúsi og nauðsynlegra 
    stoðþjónustu
# Hluti Miklagarðs verði byggðasafn sveitarfélagsins
·    Aðstaða fyrir frumkvöðla og listamenn í Miklagarði
 # Skipuleggja fleiri íbúðalóðir í þéttbýli 
    og dreifbýli

Kjósum árangur!

Kosningar 26. maí 2018


